KERKIME GJUHESORE, Il

EVALDA PACI

ELEMENTE TE LITURGJISE SE PASHKEVE NE MESHARIN E
GJON BUZUKUT (1555)

Vézhgimi tekstologjik i mjaft pjeséve nga libri i Gjon Buzukut déshmon
hap pas hapi se analizat ¢ mundshme qé mund t’u béhen atyre deri né
elementet pérbérése mé t€ iméta i kalojné caget e njé interpretimi thjesht
gjuhésor. Analizimi tematik i pjeséve kryesisht biblike gé pérmbahen né libér
bén gé tekste té caktuara té klasifikohen sipas periudhave konkrete gé lidhen
me ritet e festave mé té réndésishme té vitit e gé pérmenden gé né trajtesat e
para mbi librin nga studiuesit.

Studimeve tona mbi tekstet biblike u zgjerohet objekti i studimit dhe
falé pasurimit té botimeve né kété fushé me variante gé deri kohé mé paré
ishin né trajté doréshkrimi apo dhe falé pérkthimeve nga gjuhé té tjera gé té
véna né krah té varianteve ekzistuese né gjuhén shgipe mundésojné njé
véshtrim sinoptik gé sigurisht i shérben konstatimit t& mjaft pérkimeve por dhe
digresioneve gé kané njé séré shpjegimesh dhe argumentimesh.

Njé argument mé vete mbetet dhe trajtimi i Liturgjisé sé Pashkéve, i
pranishém gé né dokumentet e para shkrimore té shqipes, nése kemi parasysh
dhe dokumente gé konsiderohen parabuzukiane me gjithé faktin gé saktésimet
kronologjike mbeten pér t'u pérfunduar nga paleografét dhe studiuesit e
shkrimeve té vjetra shqipe.’

Liturgjia e Pashkéve zé& njé vend té konsiderueshém dhe né pérbérje té
librit t&¢ Gjon Buzukut. Pa dashur t& hyjmé gé né fillim né hollésité e siglimit
pérkatés gé u béhet kreréve gjegjés né dy botimet ekzistuese kritike mbi librin
né fjalg, kujtojmé qé éshté e mundur té€ ndigen momentet e caktuara qé
paraprijné dhe pasojné ritualin dhe festivitetin pérkatés té Pashkéve dhe nga
ubikimet e léna nga veté autori né kété libér. Pjesét biblike gé shérbejné si
burim referimi jané kryesisht nga Ungjilli sipas Gjonit dhe nga Ungjilli sipas
Mateut. Passiona éshté e pasqyruar né pjesé gé né piképamje té dimensioneve
jané nga mé té gjatat né libér ashtu si dhe né té tjera libra gé e pérmbajné kété
moment té réndésishém té liturgjisé sé krishteré. Sa u takon ungjijve nga té
cilét éshté pasqyruar kjo pjesé e réndésishme e liturgjisé vjen né vémendije

! Pér trajtimin e Ungjillit té Pashkéve dhe troparit pérkatés sipas ritit bizantin shih
né vecanti N. Borgia, Pericope evangelica in lingua albanese del sec. XIV,
Grottaferrata, 1930; shih gjithashtu M. Roques, Recherches sur les anciens textes
albanais, Paris, 1932, f. 7-9.

fakti qé né kété piké libri né fjalé nuk ka pérkime té plota né krahasim me té
tjera modele gé i pérmbajné tekstet gjegjése gé lidhen me Passionén dhe
mundimet. Késisoj gjejmé sérish shtysén té shtrojmé pyetje mbi raportin gé
tekstet e Mesharit duhet té kené pasur me modelet e kohés e né ve%anti me ato
té librave té oréve gé né pérbérje kishin dhe njé model té€ Mesharit.

Si¢ dihet dhe mund té konstatohet dhe nga veté konsultimet me studimet
pérkatése, modele gasjeje jané pérdorur pérheré nga studiuesit e librit. E.
Cabej rendit disa té tillé né bibliografiné gé pason hyrjen e tij t€ gjeré mbi
librin e paré né gjuhén shqipe, ndérkohé kéto variante citohen prej tij sa heré
vé né dukje aspekte té shqgipérimit té fjaléve a fjalive té caktuara né tekst. Té
tjeré studiues u referohen modeleve té kohés dhe né ményra té tjera si¢ vepron
Mario Roques qofté gjaté trajtimit t& pérbérjes dhe strukturimit t& Mesharit né
paragrafin pérkatés kushtuar veprés, gofté dhe né mbyllje té librit té tij
Recherches sur les anciens textes albanais (1932), ndérsa sjell dhe faksimile
té caktuara veprash té ngjashme.® Tekste referenciale né gjuhén latine sjellin
Schird e Petrotta né riprodhimet e pjesshme gé botohen né njé periudhé té
afért me botimin e Mario Roques né RIGI (1932).*

Rimarrja e kétyre teksteve né njé ndarje tematike gé ka té béjé me
Liturgjin€ e Pashké&ve na ndihmon t’i shohim dhe né njé optiké tjetér, mé t&
afért né disa piképamje.

Tekstet e pérmbajtura né librin e Buzukut dhe gé lidhen me Liturgjiné e
Pashkéve jané té pérmasave té ndryshme. Dallohen né kété ndarje té librit njé
séré tekstesh té thukéta né piképamije té gjatésisé sé tyre, por té pasura né
elemente leksikore, vecganérisht né ato té leksikut liturgjik. Emértimet e
elementeve qé né fakt jané detajet mé domethénése té gjithé ecurisé sé
episodit né fjalé déshmojné njé njéfaré ményre dhe ndikimet konkrete apo dhe
veté zgjedhjet e shqipéruesit gé pa dyshim u sprovua veganérisht né kété pjesé
mjaft té réndésishme né pérbérje té cdo meshari dhe varianti biblik.

2 Libri i Buzukut mund t& béhet objekt gasjeje me modele té ndryshme, saktésimi i
té cilave ndérlikohet dhe nga njé event i réndésishém historik e jo vetém i kohés:
koncili tridentin.

® Librat e oréve kihen parasysh nga Mario Roques gjaté gjithé trajtimit té
strukturimit té librit t¢ Gjon Buzukut né veprén e tij mbi tekstet e vjetra shqipe.
Imazhe fotografike té disa prej tyre gjinden dhe né mbyllje té variantit t& botimit té
gjendur né Bibliotekén Franceskane Até Gjergj Fishta, Shkodér.

* Tekste referenciale citohen gjithashtu nga Namik Ressuli né njé rubriké té
vecanté té vendosur né fund té botimit té tij mbi Mesharin (1958), té titulluar
pérkatésisht Indice dei testi latini tradotti nel Messale.

Né rastin e teksteve biblike gé pérmbajné momentet e mundimeve apo
Passionés sé Krishtit>, gasja mes tyre ndihmon té vémé né dukje dallime mes
té njéjtés tematiké té gjendur né ungjij t€ ndryshém, por dhe koherencén e
shqipéruesit né drejtim té pérdorimeve té caktuara apo zgjidhjeve gé ofron
para pérkthimit té shprehjeve té caktuara gé lidhen me ritualin né fjalé.

Sé pari, jané disa tekstet gé né piképamije té tematikés konkrete té tyre
hyjné né kété objekt shqyrtimi. Gjithsecili mund té béhet objekt gasjeje me
mjaft modele té tjera, qofshin dhe postbuzukiane. Né vecanti me tekstet e
Passionés té pérmbajtura né pasazhe té ndryshme té Mesharit, mund té gasen
pérdorime té ndryshme por dhe té ngjashme nga ana e shqipéruesit.
Konkretisht né vémendjen toné kané ardhur disa pjesé biblike gé lidhen me
tematikén né fjalé: Mateu (26, 1-75; 27, 1-66); Gjoni (12, 1-9; 13, 1-15; 18, 1-
40; 19, 1-42; 20, 11-18; 21, 1-14); Marku (16, 1-7); Luka (24, 13-35; 24, 36-47).

Gjaté shqyrtimit té kétyre teksteve térhegin vémendje njé séré
elementesh e jo vetém leksikore. Né to mund té ndeshen vecanti pérdorimesh
nga mé té ndryshmet. Autori i referohet njé regjistri té caktuar lemash gé kané
té béjné me hierarkiné e kohés. Kjo hierarki (pérshtatja dhe emértesat e sé
cilés ndryshojné né autorét gé pasojné Buzukun) ka té béjé me botén hebraike,
por dhe me gytetérimin romak, element ky i pranishém né té gjithé historikun
e kétij rituali. Bien né sy pérdorime si: Krenété; shkruosité; pleqté e popullit; i
pari prifténet (t& parété e prifténet);® krenété e prifténet; upeshképenité (njéjés:
upeshkupi’); regji i Xhudhivet,® té cilat jané té Eranishme né veganti né tekstet
e Besélidhjes sé Re gé pérmbahen né libér.” Hierarkia me terminologjiné

® pér pérdorimin e késaj emértese nga ana e autorit t& librit shih Meshari, botim
kritik i cituar, Pjesa 1, Passiona e Tinézot Jezu Krishtit, f. 203/b.

® Meshari, botim kritik pérgatitur nga E. Cabej, Tirang, 1968, f. 203/b: Atéheré u
mbélodhné krenété e shkruosité e pleqté e popullit ndé kurt té t parét prifténet, qi
gréshité Kaifa; e bané kshill ndér vetéhené si t€ mundé zinjiné Jezuné me
tradhémend, me e nvram.

’ Meshari, botim kritik pérgatitur nga E. Cabej, Tirang, 1968, f. 223/a: E i tha njé
n sherbétoreshit s&€ upeshkupit, gjenia e ati qi Pjetri i péreu veshété: A s té pae u
ndé kopéshté me t€? E pérapé renegoi Pjetri; ashtu até trat kéndoi kénduosi.

® Ky mashkullor mbetet ndér emrat mé té pérséritur né tekstet e Passionés.
Denduria e pérdorimit té tij bie né sy gjaté shgyrtimit té pjeséve pérkatése nga
Ungjilli simbas Gjonit, 18, 1-40; 19, 1-42.

% shih dhe pérdorimet doktorété e sé dérejtéss, doktorété e ligjsé, krahas
pérdorimit farizenjté, dhe kéto té pranishme né tekstet e BR gé sillen né libér.
Ndér té tjera, citojmé shembullin e méposhtém nga Meshari, botim i cituar, f. 271:
Nd até mot u ba nji dité qi Jezu mpson. E farizejté por rinjing, e doktorété e ligjsé
qi ardhuné ishné n gjithé késhtjelashit s¢ Galiles€ e n Judeet e n Jeruzalemit; pérse
vertydja e Tinézot ish me i shéndoshuné.

pérkatése citohet né mjaft pasazhe biblike, gé& jo detyrimisht lidhen me
Liturgjiné e Pashkéve.

Pérvec kétyre pérdorimeve me vleré sintagmatike, né raste té caktuara
ndeshet emértimi Zot i hierarkut romak, pérdorim té cilit né gjuhén latine i
pérgjigjet trajta Dominus. Ky rast meriton vémendje nga ana e tekstologut,
meqé né kété ményré evidentohet njé tjetér emértim i hierarkisé sé shtetit né
kéto tekste:

-E té dyténé dité mbas Pashket voné e u bané bashké té parété e
prifténet e farizejté tek Pilati, tue i thashuné: Zot, né na ra ndé mend se aj
mamés tha se aj kish me gjellé, tue u ngjalluné té treténé dite. ™

Altera autem die, quae est post Parasceven, convenerunt principes
sacerdotum et pharisaei ad Pilatum dicentes: Domine, recordati sumus quia
seductor ille dixit adhuc vivens: Post tres dies resurgam.**

Emrat e pérvecém e sidomos ata me origjiné hebraike shfagen né njé
séré pérdorimesh paradigmatike, jo pérheré koherente né piképamje té
pérbérjes morfologjike. Paradigmat e emrave té personazheve biblike bien né
sy pér inkoherenca formale. Né parim duhet konsideruar se rindértimi i eptimit
té tyre paraqitet gjithsesi i ndérlikuar né krahasim me emra té tjeré té kétyre
teksteve. Kjo ¢éshtje ndiget dhe ndérkohé gé gasen tekstet né té cilat trajtohet
Passiona.™

Né pérdorimet e Buzukut mbizotéron njéjési Pashka, gjithnjé duke iu
referuar Pashkés ebraike. Nga kjo piképamje, njé gasje me autorét e tjeré té
tradités letrare shkrimore njé ndér iniciuesit e sé cilés konsiderohet dhe sot e
késaj dite Gjon Buzuku na shpie né gjurmimin e té njéjtit pérdorim dhe né té
tjera tekste pas tij.*> Q& kétu lind pyetja nése autori éshté ndikuar nga variantet
gé ka konsultuar apo dhe ka gené njé pérdorim i kohés njéjési gé mbizotéron
ndaj shumésit.**

19 Meshari, botim kritik i cituar, Pjesa e dyté, Tirang, 1968, f. 211/b.

! Evangelium secundum Matthaeum, 27, 62-63.

12 Kjo gasje né fakt con né té tjera vérejtje qé kané té béjné me detaje té teknikés
sé ndértimit t€ krejt librit. Njé prej kétyre paragraféve bibliké nuk siglohet me
emrin e ungjillit pérkatés, rast ky gé bien né sy duke pasur parasysh se autori apo
shqipéruesi e ndjek rregullisht njé praktiké té tillé né pjesén mé té madhe té
rasteve, duke iu pérmbajtur modelit té Mesharit.

3 Khs. ndér té tjera dhe F. Blancus, Dictionarium latino-epiroticum (1635), 84, 3:
Pafcha | Paschete (Pashkété). Njé trajtim evidentues i shfagjeve té késaj fjale né
shkrimet e vjetra shqipe gjindet né studimet etimologjike t& E.Cabejt, Tirané,
2002, f. 153.

% Ndeshet né numrin shumés ky emér pikérisht dhe né shembullin e méposhtém:
Sabbato post resurrection (m); Oratio: Neve hir na ban, o i mujtuni Zot, na qi
festéné e Pashkévet me t& madhe devocion ¢elebrojmé, pr até neve na shto, na me

Pér t’iu kthyer autorit toné, theksojmé se te Buzuku emri pérdoret
kryesisht né numrin njéjés si¢ dhe déshmohet né té gjithé librin (pérdorimi
kryesisht né njéjés mbizotéron né libér):

-Nd at€ mot tha Jezu dishipujet vet: Ju t€ dini se mbas dy dig¢ ka me u
bam Pashka, e i Biri i nieriut ka me klené tradhétuom me u vum mbé kryqt.™

Et factum est, cum consumasset lesus sermones hos omnes, dixit
discipulis suis: scitis quia post biduum Pascha fiet, et Filius hominis tradetur
ut crucifigatur.™®

-Mjeshtri thoté: Moti em anshté aféré, u me bam Pashkéné me ty me
dishipuj t& mi. E dishipujté bané porsi u ordhénoi Jezu, e trajtuoné Pashkéng.”’

Magister dicit: Tempus meum prope est: apud te facio Pascha cum
discipulis meis.Et fecerunt discipuli sicut constituit illis lesus, et paraverunt
Pascha.’®

- Nd até mot paré gjashté dit Pashkésé erdh Jezu ndé Betaniet, tuk ish
Laxari klené vdekuné, qi u ngjall n mordjet.19

lesus ergo ante sex dies Paschae venit Bethaniam, ubi Lazarus fuerat
mortuus, gquem suscitavit lesus.?

-Pérpara ditésé Pashkésé, tue dituné Jezu se i kish ardhuné hera e t1 aj
me shkuom n kési shekulli tek Ati, e aj tue pasuné dashuné té tit€, qi ishné
mbé kété shekullé, e djerie mbe e sosunit i desh.?

Ante diem festum Paschae sciens lesus quia venit hora eius, ut transeat
ex hoc mundo ad Patrem, cum dilexisset suos, qui erant in mundo, in finem
dilexit e0s.”?

Né njé trajtesé g€ ka objekt studimi celebrimin e momenteve
domethénése té késaj liturgjie gasja e natyrés tekstologjike gérshetuar me té
tjera vérejtje drejtohet dhe nga siglat pérkatése qé introduktojné ¢do javé
kremtimi gé lidhet me kété ritual. Te Meshari kéto sigla ndihmojné né

merituom me mbérituné mbe e mirat té jetésé glaté. Pér tené Zoné Jezu Krishtné.
(Meshari, botim kritik i cituar, Pjesa e dyté, Tirané, 1968, f. 249/b). Shumési i
kétij emri ndeshet sérish né tekstet e lutjeve, si¢ vérehet dhe mé tej né kété
shembull Iutjeje: Oratio: Neve hir, ty t€ lusmé, o i mujtuni Zot, t&€ marété e kétij
sakramenti té Pashkévet pérheré u shtofté ndé zemératé toné. Pér tené Zoné Jezu
Krishtné. (Meshari, botim kritik i cituar, po aty, f. 245/a).

15 Meshari, botim kritik i cituar, Pjesa e dyté, Tirang, 1968, f. 203/a.

16 Evangelium secundum Matthaeum, 26, 1-2.

7 Meshari, botim kritik i cituar, Pjesa e dyté, Tirané, 1968, f. 205/a.

18 Evangelium secundum Matthaeum, 26,18-19.

19 Meshari, botim kritik i cituar, Pjesa e dyté, Tirang, 1968, f. 213/a-b.

2 Evangelium secundum loannem, 12, 1-2.

2! Meshari, botim kritik i cituar, Pjesa e dyté, Tirané, 1968, f. 219/a.

22 Evangelium secundum loannem, 13, 1.

ndjekjen e njé céshtjeje té tillé mé shumé se numrat me shifra romake gé
gjinden té vendosur né krye té cdo fageje. Duke cituar kéto detaje, né siglat e
Mesharit %jejmé né krye té fages shénimet: Feria VI. in Dominica
palmarum;* Feria VI. In parasceue;?* Feria VI: in Cena Domini;®® Sabbato
sancto.”®

Duke gené Meshari bartés tekstesh biblike, né rastin toné dhe libri i
Buzukut merret né shqyrtim pér tekstet gé sjell nga kjo tematiké dhe nga
Ungjijté pérkatés. Né kété véshtrim gjejné shpjegim dhe siglat pérkatése té
sipérpérmendura, megé lidhen pikérisht me autorét gé tradicionalisht njihen
pér kéta ungjij. Njé ecuri e tillé merr tjetér domethénie dhe nése gaset me
modele analoge, gé sigurisht né parim jané destinuar té jené libér orésh dhe
meshar, si libri i Gjon Buzukut.

Né kéto tekste té gjata qé kané té béjné me Passionén dhe né té cilat
pérfshihen e pérshkruhen njé séré episodesh dhe personazhesh, ndihet nevoja e
ndarjes tematike té paragraféve, tekniké gé nuk duket se mungon né praktikén
e leximit té teksteve liturgjike. Njé indic i vlefshém mbetet pérheré siglimi me
numra i rreshtave pérkrah tekstit ashtu si¢ éshté né Vulgaté, gé e gjejmé
pérheré té saktésuar né lidhje me tekstet biblike gé pérmbahen né libér,
gofshin dhe ato té Besélidhjes sé Vjetér.

Cdo trajtim mbi kété pjesé té réndésishme té librit nuk mund t€ mos
keté parasysh shénimet me té cilat shogérohen kéto fragmente né botimin
kritik té vitit 1968 pérgatitur nga Eqrem Cabej. Kéto shénime né disa vende
kané té béjné dhe me detaje gé lidhen drejtpérdrejt me veté ngjarjen gé
pérshkruhet né kéto episode. Vémendja e studiuesit pérgendrohet né
pérkthimin e fjaléve té caktuara gé né pérbérje té kétyre teksteve marrin njé
réndési simbolike por dhe me cilésimin e ¢do varianti qé ka pasur té mundur té
konsultonte. Né kété kuptim, gasja me sa mé shumé modele paralele e
plotéson dhe kuadrin e shqyrtimit té kétij argumenti, duke véné né dukje dhe
traditat pérkatése me gjithé pérkimet dhe ndryshimet gé lidhen me to.

2 Meshari, botim kritik i cituar, Pjesa e dyté, Tirang, 1968, f. 201-215; f. 221/a.
Fakti i gjetjes sé késaj sigle né paragrafé té ndryshém té librit por gé lidhen me té
njéjtén tematiké kérkon shpjegim té anés teologjike t€ argumentit. Duhen paré né
kété rast dhe pjesét biblike pérkatése gé jané véné né libér si dhe Ungjijté pérkatés
gé pérfshihen né kété ményré. Te Buzuku gjendet dhe sigla In Dominica olivarum
ad missam, por jo né rang té siglave né krye té fages. Shih pér kété Meshari, botim
kritik i cituar, Pjesa e dyté, Tirané, 1968, f. 203/a.

?* Meshari, botim kritik i cituar, Pjesa e dyté, Tirané, 1968, f. 223. Do sqaruar
kuptimi pérkatés i késaj fjale né liturgjiné e krishteré. Shih pér kété Vocabolario
della lingua italiana di N. Zingarelli, Zanichelli editore, 1994, f. 1258.

2> Meshari, botim kritik i cituar, Pjesa e dyté, Tirané, 1968, f. 225.

2% Meshari, botim kritik i cituar, Pjesa e dyté, Tirané, 1968, f. 227-239.

Studimi i teksteve gé lidhen drejtpérdrejt me kété tematiké nuk Ié pa
réné né sy dhe praniné e elementeve e detajeve gé déshmojné ndikimin nga
disa variante t& mundshme. Elemente té tilla jané dhe pérdorimet gé nuk béjné
tjetér veg njé rimarrje kulturore nga antikiteti, si né rastin e citimit té biméve té
simbolikés triumfale: dafinés, palmés, ullirit etj. Cdo shqyrtim i kétyre
elementeve i shérben dhe njé lloj shtresézimi gé u duhet béré pérdorimeve gé
gjinden né librin e paré né gjuhén shqipe, té evidentuara dhe mé paré né
traditén e studimeve tona.

Né pérfundim éshté me vend té nénvizohet gé dhe Liturgjia e Pashkéve
pérbén njé fill gé lidh librin e paré né gjuhén shqgipe me veprat e autoréve
pasardhés té tradités shkrimore t€ autoréve veriaké, pavarésisht diversitetit
strukturor té tyre dhe ményrés sé té konceptuarit té gjithsecilés. Njé gjé e tillé
mundéson mé tej njé véshtrim mé té gjeré gé vé né dukje dhe larminé e
mjeteve té pérdorura nga kéta autoré né rindértimin e gjithé kétij episodi, ndér
mé té réndésishmit né pérbérje t&€ Ungjijve.

